
l AVVIZI \

e Il-laqghat li jmiss se jsiru kif gej:

I[I-Hadd 5 u 19 ta’ Ottubru 2014 fil-5.00p.m.
[I-Hadd 2 u 16 ta’ Novembru 2014 fit-3.30p.m.
[I-Hadd 7 u 21 ta’ Dicembru 2014 fit-3.00pm
[I-Hadd 4 u 18 ta’ Jannar 2015 fit-3.00p.m.

¢ Dawkli qalghu xi grazzja huma mhegga li jiktbulna l-grazzja u jaghtuna
kemm jistghu dettalji dwarha. Tinsewx tiktbu isimkom, l-indirizz u
n-numru tat-telefown. Grazzji minghajr isem shih, indirizz u
numru tat-telefown ma jigux ikkunsidrati. Jekk ma tkunux tridu li
jidher isimkom fuq il-fuljett dan ma jigix ippubblikat. Huwa mportanti
li, kemm jista’ jkun, ittuna ¢-certifikat tat-tabib fejn jiccertifika 1-fejgan
taghkom.

e Inheggu lill-qarrejja biex jimlew il-formola ta’ shubija fil-Moviment
Madonna tal-Konsagrazzjoni. Dawn il-formoli jistghu jittiehdu
mill-Girgenti stess jew billi tiktbu lis-Segretarja, Dr. Sylvana Spiteri,
6, Sqaq Nru. 2, Triq il-Kbira, Siggiewi, SGW 1320 jew email fuq
ourladyofconsecration@gmail.com.

e Min hu nteressatli jkun jaf aktar dwar il-grajjiet tal-Girgenti infakkrukom
li matul is-snin gew ippubblikati seba’ kotba bil-Malti kif ukoll bl-Ingliz.
Ghandna wkoll id-DVD “Ix-Xejn Ahjar Minni” dwar il-hajja ta’
Guza u l-messagg tal-Girgenti u DVD iehor li jinkludi r-ruzarji
b’lehen Guza Mifsud. Dawn il-kotba u DVDs jistghu jinkisbu jew
mill-Girgenti jew billi tiktbu lis-Segretarja fl-indirizz fuq imsemmi.

e Wiehed jista’ jakkwista wkoll santi bit-talba ta’ intercessjoni ta’ Guza
Mifsud (bil-Malti u bl-Ingliz) kif ukoll domni, keychains, DVDs u kuruni
bix-xbieha tal-Madonna tal-Konsagrazzjoni. Dawn jinkisbu biss mill-
Girgenti jew inkella minghand xi membru tal-Kumitat.

e L-indirizz tal-website tal-Moviment Madonna tal-Konsagrazzjoni huwa
dan li gej: www.ourladyofconsecration.org

e Facebook: Madonna tal Konsagrazzjoni u YouTube: Guza Mifsud

DIKJARAZZJONI: 11-Bord Editorjali ta’ dan il-fuljett jiddikjara
li, bl-ebda mod, ma jrid jghaddi gudizzju fuq dak li hu

soprannaturali fil-fatti msemmija hawnhekk. Dan il-gudizzju
jistennieh mill-Awtorita tal-Knisja.

Veritas Press — Zabbar

NEWSPAPER POST VO/0236

MAHRUG MILL-KUMITAT MADONNA TAL-KONSAGRAZZJONI

Abbozz tal-Plakka “Triq Guza Mifsud 1923-1996”

TRIQ GUZA MIFSUD FIS-SIGGIEWI

Rikonoxximent ¢ivili ghall-fundatri¢i taghna Guza Mifsud. Kien ta’
pjacir kbir ghalija meta sirt naf li fuq il-Gazzetta tal-Gvern li ggib id-data
tas-17 ta’ Gunju 2014 gie mhabbar li Triq Gdida fi Triq Nicolo’ Baldac-
chino fis-Siggiewi ser tissemma Triq Guza Mifsud 1923-1996.

Tajjeb jinghad li fis-Seduta Nru. 216 tal-Kunsill Lokali tas-Siggiewi li
kienet saret fil-15 ta’ Frar 2010 kienet tressqet mozzjoni minn Dr. Karol
Aquilina (li dak iz-zmien kien Vici Sindku) u minn Joe Sammut (Kunsil-
lier) li kienet tghid hekk:

“Billi 1-Att dwar il-Kunsilli Lokali jipprovdi li 1-Kunsill Lokali ghandu
jiehu sehem shih f'kull decizjoni dwar l-ghoti ta’ ismijiet lit-toroq;

“U billi 1-Kunsill Lokali Siggiewi gie mitlub jissottometti ismijiet ghal
numru ta’ toroq godda fil-lokalita tas-Siggiewi;

“U billi matul hajjitha Guza Mifsud dejjem hegget lil kulhadd biex

jitlob u jahdem ghall-padi, jikkundanna fost ohrajn il-mibgheda, l-abort
u d-dizonesta.

“U billi l-hidma ta’ Guza Mifsud u tal-Moviment li hija waqqfet ghamlu
mill-Girgenti post ta’ gabra u devozzjoni lejn il-Madonna ghal eluf ta’
Maltin u Ghawdxin li jzuruh matul is-sena;

“Ghaldagstant il-Kunsill Lokali Siggiewi, imlaqqa’ illum il-Hamis 11
ta’ Frar 2010, “Jirrizolvi li jissottometti talba lill-awtoritajiet kompetenti
sabiex wahda mit-toroq il-godda fis-Siggiewi tinghata l-isem ta’ Guza
Mifsud. I1-Kunsill irrizolva favur b’'mod unanimu.”

Ghalhekk f'isem il-Kumitat Moviment Madonna tal-Konsagrazzjoni u
f'isem il-membri u d-devoti kollha tal-Madonna, jiena nirringrazzja lill-
Kunsill Lokali tas-Siggiewi, lill-awtoritajiet kompetenti kif ukoll 1lil dawk
kollha li kienu nvoluti sabiex din it-talba giet milqugha.

Sylvana Spiteri LL.D, Segretarja

Wasalna fil-mitt harga ta’ dan il-fuljett. Kien bis-sahha ta’ Bro. Victor
Privitera li dan il-fuljett kellu l-bidu tieghu. Kien ihoss li dan il-Moviment
ghandu jkollu l-lehen tieghu sabiex kemm il-membri kif ukoll il-poplu
Malti u Ghawdxi jinzamm infurmat b’dak li jkun ged jigri. II-Kumitat hatru
bhala Editur u l-ewwel harga giet pubblikata ' April 1990. Bro. Victor zamm
din il-kariga sas-sena elfejn, fejn imbaghad din ir-responsabilta ghaddiet
ghandi.

Maghkom gsamna hafna informazzjoni dwar Guza Mifsud, it-taghlim
taghha, esperjenzi ta’ persuni li qalghu diversi grazzji kemm tar-ruh u
kemm tal-gisem u hafna taghrif iehor. Inhares il quddiem lejn il-mitt harga
li jmiss sabiex flimkien inkomplu nfahhru lil Alla permezz ta’ Ommu Marija
Santissima taht it-titoli tal-Konsagrazzjoni u tal-Girgenti u tal-mahbuba
fundatric¢i Guza Mifsud.

“Fuq il-Passi tal-Omm” kienet attivita marjana organizzata mis-Socjeta
tal-Muzew tas-Siggiewi fit-8 ta’ April 2014 fil-Girgenti. Fl-ewwel parti ta’
din l-attivita intwera feature li kien proprju jismu “Fugq il-Passi tal-Omm”.
Dan il-feature ittratta 1-hajja ta’ Marija, mudell ghal kull min irid ikun
veru dixxiplu ta’ Gesu.

LEHEN IL-GIRGENTI - Pagna 3 Ottubru 2014

Siltiet mill-feature:

“Fil-bidu Alla tefa’ harstu fuq id-dinja, l-imhabba bla tarf tieghu
tidher fis-smewwiet u fl-art, fl-ibhra, fix-xemx u fil-qamar u f'kull hlejqa
mahluqa. U fl-ahhar Alla nefah f'nifsejn il-bniedem nifs il-hajja, mahluq
fuq ix-xbieha tieghu, berikom u ra li kullma ghamel kien tajjeb wisq, Alla
pogga lil bniedem fil-liberta u hakkiem tal-art. Madanakollu nagraw li
mill-ewwel mumenti tal-ezistenza tieghu, il-bniedem, b’decizjoni libera
warrab lil Alla minn hajtu ghax gharaf li jekk jitbieghed minn Alla
ikun aktar liberu, imma l-bniedem kien ingannat. Alla jishet lix-xitan
u jgajjem mibgheda bejnu u bejn il-mara, bejn nislu u bejn nisielha.
Kellhom jghaddu s-snin u isem Eva kellu jinbidel u jsir Ave, 1-Ave Maria
ta’ Nazaret, Omm il-bnedmin kollha.

Mal-milja taz-zmien l-anglu tad-dawl jistieden lix-xebba bla tebgha
biex... hija ssir -Omm Alla. Marija ta’ Nazaret accettat... Kien f'dan il-
mument tat-tnissil tal-Iben t'Alla li l-umanita’ ta’ Marija tatu idejh u
saqajh, ghajnejh u widnejh u gisem teneru li bih kellu jbati...

Marija turina l-imhabba li kellha lejn Alla f'’kull sitwazzjoni li ltaqghet
maghha, dejjem poggiet lil Alla fl-ewwel post fid-decizjonijiet taghha. Fit-
twelid ta’ binha Gesu Marija emmnet dak li ntqalilha permezz tal-rghajja...

Fit-telfa ta’ binha Gesu, f'dawk it-tliet ijiem Marija saret taf dwar l-effett
tad-dnub li tghix minghajr Alla. Ghalkemm Marija kienet minghajr dnub,
imma hija xorta ghaddiet minn mumenti ta’ biza, ta’ solitudini, ta’ firda
minn binha, ta’ dlam li kull midneb jesperjenza meta jinfired minn Alla.
Dawn it-tliet ijiem li tilfet lil binha Gesu fit-tempju kienu preparazzjoni
ghal tlett ijiem ohra, mill-Gimgha 1-Kbira sal-Ghid...

Marija, Guzeppi u binhom Gesu kienu jghixu hajja semplici bhal tan-
nies l-ohra. Il-familja umana kellha l-prova taghha ukoll ghax kemm
Marija, Guzeppi u Gesu, bin il-bniedem, ghixu f'din id-dinja hajja tassew
umana u kienu jaqilghu x’jieklu mix-xoghol tal-injam li anka Gesu kien
trawwem fih tant li ntqal dwaru, “Dan m’'huwiex bin il-mastrudaxxa?
Ommu m'ijiex dik li jisimha Marija?”

Meta fit-tieg ta’ Kana l-inbid spi¢¢a ninnottaw li Marija kienet attenta
ghall-mistiednin aktar mill-bestman. Marija titlob lil binha Gesu fi spirtu
perfett ta’ talb u b’fiduc¢ja fil-hniena tieghu tghidlu, “Ma ghandhomx
inbid.” Din ma kinitx talba personali, Marija kienet diga medjatur ghal
dawk kollha li kienu jfittxu l-ferh, hija qatt ma kienet spettatur biss imma
f’kull sitwazzjoni involvit ruhha fil-bzonnijiet tal-ohrajn. L-omm uzat il-
pozizzjoni specjali taghha bhala omm fuq binha, qawwa li kellha tkun
reciprokata.

Marija ...hija l-mara tar-redenzjoni li flimkien ma’ binha Gesu, Adam

il-gdid, Marija saret 1-Eva il-gdida. Il-bnedmin kollha kienu rapprezentati
fi Gwanni u Marija saret omm il-bnedmin kollha. Dan huwa t-tezor il-kbir
li hallielna Gesu, lil Ommu bhala Omm taghna.

Marija hija 1-Eva l-gdida, il-persuna idejali, 1-omm ta’ Israel il-gdid,
il-mudell ta’ kulmin irid ikun dixxiplu veru ta’ Gesu Kristu. Id-devozzjoni
lejn Marija ghandha tilhaq il-ghan taghha billi nwettqu dak kollu li
Gesu jitlob mid-dixxipli tieghu, li naghmlu r-rieda t'Alla b’imhabba u
b’disponibilta. Bhal Marija noffru hajjitna ghal Alla bil-ferh u t-tbatijiet
kollha li dan l-impenn igib mieghu. Dan kollu jwassal biex bhal Marija
nghixu u ngawdu l-prezenza t'Alla tul hajjitna kollha u meta nidhru
quddiem il-Mulej nisimghu il-kliem hiereg minn fommu, “Tajjeb qaddej
tajjeb u fidil, idhol fil-ferh ta’ Sidek.”

ESPERJENZA TA’ MARIO AQUILINA

Quddiem il-gemgha migbura Mario irrakkonta illi fl-1986 meta kien
ged jistudja ghal nurse kien ukoll jahdem ma’ kuntrattur jarmaw it-toroq
u l-knejjes ghall-festi. Fil-5 ta’ Awwissu 1987 waqt il-laqgha ta’ talb fil-
Girgenti Guza qalet, “NgHidu tliet Ave Marijiet ghax il-Madonna se taghti
grazzja kbira llum!” X'kienet din il-grazzja ma qalitx.

Dakinhar Mario kien ged jarma l-koppla tal-knisja tal-Gudja,
“ppreparajt biex ninzel u kif tfajt sieqi ghal fuq is-sellum, i¢-¢inta faqqghet
u jiena waqajt ghal fuq il-koppla, hbatt mac¢-c¢inta tal-koppla u bqaijt
niezel ghal fuq il-bejt tal-knisja.”

Dak il-hin kienu qged igorru l-istatwa tal-Madonna mill-Oratorju ghall-
Knisja fi processjoni u ghalhekk, in-nies li kienu fit-triq rawh jaqa’. Fost
in-niesw kien hemm it-Tabib Zammit li meta nduna b’dak li gara qabad
jghajjat biex lil Mario ma jmissuhx. Tela’ jigri fuq il-knisja u farag lil Mario
li kien mitluf minn sensih, ghax kieku, zgur li kien imut.

Mario gie mehud l-isptar prattikament mejjet u tqgieghed fl-I.T.U. fejn
ghadda xahar u ghaxart ijiem.

Sadanittant, 1-ghada filghodu, 6 ta’ Awissu, il-mara li kienet tghin lil
Guza, semghet bl-inc¢ident u stagsiet lil Guza jekk kinitx taf bih. Din galtilha
li kienet ratu niezel u jahbat rasu tliet darbiet.

L-“X-Ray” wera li Mario, minbarra ksur fil-pelvis, kellu tliet fratturi f'rasu.
Mario ma kienx jingharaf. Skond missieru, kien iswed u rasu kibret daqgs
ballun. Wiehed mill-professuri qal lill-missier u omm Mario, li kien hemm
biss wiehed fil-mija ¢ans li jibga’ haj. Min kellu jiehu hsieb ras Mario, wara
ghoxrin gurnata li Mario kien ilu l-isptar, stagsa lill-genituri ta’ dan jekk
kinux hemm biex jippreparaw il-funeral, “ghax l-aghar kien ghadu gej!”

Biex jitimghu lill-pazjent ghamlulu togba fi griezmu u minnha ghaddew
pajp ghall-istonku. Mario jghid 1li ghalkemm il-genituri kienu joqoghdu
mieghu matul il-gurnata imma hu ma kien jaf xejn ghax kien mitluf
minn sensih. Jghid, “Kont nara biss nurse il-hin kollu mieghi, tkellimni u
nkellimha. Hija kienet tistagsini jekk irridx nghix.” Wara 1-1.T.U. Mario
dam hmistax ohra l-isptar u kien sar ghadma u gilda, bla sahha u bla
memorja, nesa l-imghoddi tieghu.

Meta kien mhux hazin, Pawla, omm Mario, haditu ghand Guza. Appena
dahlu gewwa, Mario lemah l-inkwadru tal-Madonna u stagsa ta’ min kien
dak ir-ritratt. Ried jaf min kienet dik il-mara ghax l-isptar kienet izzommlu
rasu u ddur mas-sodda tieghu! Mario ma kienx jiftakar minn xiex kien
ghadda meta kien l-isptar imma tenna kemm-il darba, “Kemm nixtieq
nerga’ naraha, imqar bhala nurse!”

Wara esperjenza hekk gqawwija marbuta mal-Madonna taht it-titlu tal-
Konsagrazzjoni u ma’ Guza Mifsud il-laggha kompliet b’diversi innijiet u
ghalget b’adorazzjoni Ewkaristika mmexxija mill-Kanonku Joseph Grech,
Arcipriet tas-Siggiewi.

Sylvana Spiteri LL.D

L-EWWEL TARBIJA PREZ.ENTATA FIL-GIRGENTI
ISSIR SACERDOT

Nifirhu lil Patri Christian Anthony M. Borg OFM Conv. li fl-1 ta’
Lulju 2014 gie ordnat presbiteru minn Mons. Arcisqof fil-Konkatidral ta’
San Gwann fil-Belt Valletta. Huwa kkoncelebra l-ewwel quddiesa solenni
tieghu fil-Knisja Parrokkjali ta’ San Gwann fit-3 ta’ Lulju 2014. Kif jixhed
it-titlu Patri Christian kien l-ewwel tarbija li giet prezentata lill-Madonna
fil-Girgenti. Hemm grajja li ssahhrek marbuta mal-genituri tieghu u mat-
twelid tieghu. Din il-grajja kienet giet pubblikata fil-fuljett Lehen il-Girgenti
Nru. 90 pubblikat f’April 2012. Min jixtieq jaqraha jista’ jidhol fil-website
www.ourladyofconsecration.org u jaghfas fuq il-link Lehen il-Girgenti.

PREZENTAZZJONI TA’ TFAL U TRABI LILL-MADONNA

Genituri li jixtiequ jipprezentaw lit-trabi jew lit-tfal taghhom (li jkun
ghadhom ma’ ghamlux il-Precett) lill-Madonna huma mitluba jkellmu xi
membru tal-Kumitat jew jibghatu email fuq ourladyofconsecration@gmail.
com jew messagg fuq Facebook Madonna tal Konsagrazzjoni.

...................................................................................................................................

L-ANNIVERSARJU MILL-MEWT
TA’ GUZA MIFSUD

Fl-okkazzjoni tat-tmintax-il anniversarju mill-mewt ta’ Guza
Mifsud, ser tigi celebrata quddiesa ghar-ruhha fil-Knisja
Arcipretali tas-Siggiewi it-Tlieta 28 ta’ Ottubru 2014 fis-
6.30p.m. Nappella sabiex nattendu bi hgarna.

TALBA

Sinjur Alla ta’ 1-Ezer¢iti ixhet il-harsa tieghek fuqi, twarrabx idejk minni
u zommni dejjem marbut/a mal-volonta’ mqaddsa tieghek.

Mulej, nadurak, imbierkek u nfahhrek u filwaqt li nizzik hajr tad-doni u
l-grazzji li inti tajt lil Guza Mifsud, nitolbok sabiex bl-intercessjoni taghha u
ta’ Ommi Marija Santissima, taqlaghli din il-grazzja li tant nixtieq. Amen.
Glorja lill-Missier...

GRAZZ)I MAQLUGHA

N.N. minn Hal Ghaxaq kitbet hekk: Jiena niddikjara illi ohti fis-
27 ta’ Jannar 2002 welldet tarbija. It-tobba qalulha li kienet tbati minn
b’celebral palsy u li ma kien hemm ebda tama li tghix.

It-tifla kellha tube minn imnehirha u mbaghad sarilha tube mill-istonku
peress li ma setghetx tinghata tixrob b’'mod normali. Bdiet tbati minn
chest infections u ta’ tmien xhur it-tobba riedu jaghmlu test tar-reflux
biex jaraw jekk il-halib kienx qged jinzel fil-pulmun u jikkawza dawn
l-infections. Fil-kaz li t-test ikun posittiv kienet ser tigi operata sabiex it-
tarbija jinghalqilha l-istonku darba ghal dejjem.

Jiena ma nsugx imma dakinhar li kellu jsir it-test kelli nitla’ 1-Girgenti
flimkien ma’ grupp ta’ devoti tal-Madonna. Htaft l1-opportunita kif kont
hemm u tlabt ghat-tifla. Waqt il-laqgha fil-Girgenti ahna nipprezentaw
gronfol lill-Madonna u dakinhar meta mort l-isptar lit-tifla hadtilha
gronfla roza u ghidtilha, “Din baghtithielek il-Madonna tal-Girgenti.”
It-test hareg negattiv u ghalhekk l-operazzjoni ma saritx.

It-tifla baqghet tbati minn chest infections u allura sitt xhur wara it-
tobba regghu issuggerew li jsir it-test ghax qalulna li kulmin ikun ikollu
dawn is-sintomi bilfors li jkollu reflux.

Rega gara li haddiehor rega ddecieda ghalija, ghaliex dakinhar tat-
tieni test nerga nitla 1-Girgenti hdejn il-Madonna peress li regghet giet
organizzata private ohra. Jiena ergajt tlabt u ergajt hadt qronfla ohra roza
lit-tifla u ergajt ghidtilha, “Din baghtithielek il-Madonna tal-Girgenti.”
It-tobba staghagbu ghaliex it-test rega hareg negattiv u l-operazzjoni
baqghet ma saritx.

FI-10 ta’ Frar 2004 it-tifla marret hdejn il-Madonna. Gara li dakinhar
jlena kont hdejn it-tifla flimkien mal-genituri taghha. Kont qged
inzommilha l-maskra ghaliex it-tifla kienet anka tinghata l-morfina sabiex
titnaqgsilha t-tbatija. Jiena lit-tifla ghidtilha, “Illum il-Madonna ser tigi
u tiehdok maghha.” Ghidtilha wkoll, “Illum inti ser tohodilha l-qronfla
lill-Madonna.”

Ftit wara t-tifla fethet ghajnejha u gholliet idejha t-tnejn ‘1 fuq qisu
xi hadd ser jagbadha biex jerfaghha. Tul il-hajja qasira taghha qatt ma
niftakar li kienet gholliet idejjha it-tnejn ‘1 fuq u dan kagun tal-marda li
kienet tbati minna. Dan tixhdu ommha wkoll. Dak il-hin it-tifla marret
tiltaga’ mal-Mulej u mal-Madonna.

Interessanti wkoll li meta t-tifla giet imkeffna, xi hadd li ma nafux
min u ghaliex, poggielha f'idejha tliet qronfliet, tnejn roza bhal dawk li
kont nohdilha jiena u wahda bajda. Hadd ma kien jaf bil-qronfol li kont
niehu jien.

Wara sentejn mill-mewt taghha kien ser jinfetah il-qabar biex jitnaddaf
u l-genituri xtaqu li jkunu prezenti sabiex jaraw il-fdalijiet ta’ binthom.
Haga ta’ 1-ghageb li l-qronfol kien ghadha zzommhom f’'idejha, kienu
nixfu shah bla ma tfarrku u baqghu f'idejha.

Ghalkemm it-tifla ma ghadhiex maghna, imma ahna xorta
nirringrazzjaw lil Alla ghaliex skond kliem it-tobba din it-tifla ma kellha
tghix xejn. Huma stess kienu jsejhulha ‘miracle baby’, imma Alla tana
¢-¢cans li ngawduha ghal sentejn. Apparti minn hekk, nemmnu li I-Mulej
b’intercessjoni tal-Madonna kien skansalha l-operazzjoni li kienet ser
tikkawzalha tbatija kbira u li anka t-tobba kienu qalulna li hemm cans
qawwi li t-tifla ma tkunx tiflah ghall-operazzjoni u tibqa’ tahta.

Zgur li ma kienx kumbinazzjoni li t-test sar darbtejn u darbtejn hareg
negattiv ulanqas ma kienet kumbinazzjoni li kullmeta kellu jsir it-test jiena
sibt ruhi 1-Girgenti ghax haddiehor, bla ma kien jaf xejn, kien jorganizza
privates proprju f'dawk iz-zewg granet hekk importanti.

